
GIZARTE ZERBITZUEN 2008-2012ko MAPA BERRIKUSTEKO PROPOSAMENA
Sarrera
Txosten honekin, Foru Aldundiaren gaur egungo (2008-2012) Gizarte Zerbitzuen Mapan ezarritako helburuak berrikustea proposatu nahi da.  Gure ingurunean gertatu diren aldaketak (lege berriak, gizarte aldaketak, krisi ekonomikoa) eta Departamentuko teknikari profesionalek gure eskumeneko zerbitzuen garapenari buruz deritzotena aintzat hartuta, han ezarritako helburuak doitzeko moduan gaude.   
Txostena egituratzeko oinarritzat, Foru Aldundiaren jarduerak gizarte zerbitzuetan dituen eremuak hartu ditugu, erantzun beharreko gorabehera motei dagozkienak: mendetasuna, bazterketa eta babes gabezia. Txostenak, batez ere, eremu bakoitzean dagoen baliabide sarea aztertzen du, alderdi kuantitatibotik eta lurraldearenetik, jakinik hor ez dela bukatzen Departamentuaren plangintza. Gizarte zerbitzuetan epe ertainera begira gure jarduna gidatzen duen ereduaren ezaugarri nagusiak, beste dokumentu eta araudi batzuetan oinarrituta daude, batez ere Gizarte Zerbitzuei buruzko Legean eta Gipuzkoako Foru Aldundiak legealdi honetan “gizarte zerbitzuen etorkizuneko eredua” gaitzat hartuta egin duen hausnarketaren ondorioetan.
Bukatzeko esan dezagun, Gizarte Zerbitzuei buruzko Legea garatzeko beste foro instituzional batzuetan Departamentuak defenditzen duen jarrerarekin lerroan jarri nahi izan dugula helburuen berrikuspen hau, bereziki, noski, EAEko hurrengo Gizarte Zerbitzuen Mapak finkatu beharko dituen helburuekin.
Adineko ezintasuna
	
	2007 Abendua
	Maparen proposam

 2012rako
	Egoera 2010eko abenduan
	Helburu berria

	Egoitzako lekuak
	4.795
	6.325
	5.242
	5.450

	Etxeko laguntzaren erabiltzaileak
	5.211
	8.111
	5.200
	5.400

	Eguneko zentroetako lekuak
	1.408
	1.709
	1.673
	1.709

	Mendetasuneko prestazio ekonomikoak
	0
	6.119
	7.700
	10.000

	Laguntza teknikoen eta ingurunea egokitzeko laguntzen onuradunak
	940
	1.423
	2.032
	2.300

	Telelaguntza
	4.586
	7.115
	5.608
	6.700


1.- Egoitzetako lekuei dagokienez, 2012rako sortu beharrekoak nabarmen gutxiago aurreikusi dira.  Gutxitze horren oinarrian arrazoi hauek daude:
· Alde batetik, Mendetasun Legearen eta Gizarte Zerbitzuei buruzko Legearen garapenetan arretabide berri batzuk sortu dira, batez ere mendetasun arinekoentzat baliagarriak, eta horrekin egoitzetako leku premia guztizkoa txikiagoa da.  Nabarmendu dezagun, eskainitako zerbitzuen sortatik kendu egin dela I. gradukoen arreta Estatu osoan.
· Departamentua leku kopuru hori sustatzeko duen benetako ahalmenari ere doitu zaio helburua. Zentro berriak irekitzeko, izan ere –hala nola Betherram, Elgoibarkoa, Irungoa-, oso tramitazio konplexua egin behar da (hirigintza, administrazio eta finantza mailakoa,...)  

· Gainera, proiektu berriak eraiki edo martxan jarri direnean, egoitza-lekutan izan den gehikuntza garbia ez da proiektu horien leku-kopuru osoa bezain handia, zeren eta horiek egitean lehendik zeuden beste txikiago batzuk kendu egin baitira (Tolosa, Irun, Elgoibar).  
· Azkenik, egoitza lekuen eskaera ez da hazten ari, xede-populazioa adina. 
· Unitate psiko geriatrikoetako lekuetan, kopuruak asko hurbildu dira ezarritako helburuetara.
Faktore horiek guztiak elkarlotuta, helburu errealistak ezartzea komeni da.
2.- Etxeko laguntza garatzeari dagokionez, helburuak apaldu egin ditugu, zenbait faktore direla medio: 
· Mendetasun Legean aurreikusita dauden zerbitzuak eta prestazioak elkarrekin lehian daude, eta, Gipuzkoan bateragarriak diren arren, prestazioen aldeko joera nagusitzen ari da. 

· Ez dago argi eskumenen banaketa zertan geratuko den, Gizarte Zerbitzuei buruzko Legeak dioenez etxeko laguntza oso-osorik udalen eskumenekoa delako.
· Gaur eguneko zerbitzuan egiturazko alderdi arazotsu batzuk daude, bai herritarrentzat, bai instituzioentzat (finantzaketa, ordainketa partekatua, zurruntasuna, intentsitate apala).   
3.- Eguneko zentroei dagokienez, mapa indarrean egon zen lehen urteetako hazkunde erritmo onari esker, berrikuspenean proposatzen dugun helburua ez dago hasieran jarritakotik hain urruti. Hala ere, goian aipatutako faktoreak eremu honetan ere kontuan hartzekoak dira; bereziki, Mendetasun Legean aurreikusita dauden zerbitzu eta prestazioen elkarrekiko lehia.
4.- Mendetasunerako prestazio ekonomikoek Gipuzkoan izugarrizko zabalkundea izan dute, aurreikuspenak baino aise handiagoa.  Gure ustez, Mendetasun Legea indarrean jarri zenez geroztik ematen diren prestazio ekonomikoekin, errazagoa bihurtu da adinekoak familiako ingurunean edukitzea, eta eragina izan dute zerbitzuak aukeratzekoan ere, jakina denez Gipuzkoan bateragarriak baitira prestazioekin. 

5.- Norberaren inguruneko laguntza programak eta, bereziki, ETXETEK programa (laguntza teknikoak eta ingurunea egokitzeko laguntzak), uste baino gehiago hazi dira, eta hori bat dator adinekoak beren familia ingurunean zaintzeko ahaleginarekin; beraz, helburuak gorantz egokitu daitezke.
6.- Telelaguntza Gizarte Zerbitzuei buruzko Legeak dakarren eskumenen banaketa berriaren mende dago (etxeko laguntzaren antzera), 2011n Eusko Jaurlaritzaren eskura pasatzekoa baita zerbitzu hori; beraz, etorkizunean izango duen garapena ez da egongo gure esku. Hemen ematen ditugun kopuruak, oraingo hazkundearekin 2012an izango liratekeenak dira.
7.- Bestalde, osasun eta gizarte baliabideak, esan daiteke aurreikusi bezala zabaltzen eta  helburuak betetzen joan direla.
Laburbilduz, jardun eremu honi dagokionez Mapa berrikusterakoan, ekipamenduak ugaritzeko erritmoa apaldu egin da, hainbat arrazoirengatik, eta, ostera, prestazio ekonomikoen eta norberaren inguruneko laguntzen programetan bete eta are gainditu egin dira aurreikuspenak, etxeko laguntzan izan ezik. Azpimarratu behar da, ekipamenduetako lekuen kopurua egokitzea proposatzen bada, helburuak benetan 2012an bete ahal izateari begiratuta proposatzen dela, eta ez honelako proiekturik alde batera uzten delako. 
2010-12- 31an LORTUTAKO PORTZENTAJEAK

A) HASIERAKO HELBURUEKIKO

B) BERRITUTAKO HELBURUEKIKO 

	
	A
	B

	Egoitzako lekuak
	83%
	96%

	Etxeko laguntzaren erabiltzaileak
	64%
	96%

	Eguneko zentroetako lekuak
	98%
	98%

	Mendetasuneko prestazio ekonomikoak
	125%
	77%

	Laguntza teknikoen eta ingurunea egokitzeko laguntzen onuradunak
	143%
	88%

	Telelaguntza
	78%
	84%


Desgaitasuna
	
	2007

abendua
	Maparen propos. 2012rako
	Egoera 2010eko abenduan
	Helburu berria

	Egoitzetako lekuak
	716
	1.021
	890
	920

	Etxeko laguntzaren erabiltzaileak
	401
	450
	526
	560

	Eguneko zentroetako lekuak
	747
	970
	790
	850

	Mendetasuneko prestazio ekonomikoak 
	0
	868
	2.075
	3.000

	Laguntza teknikoen eta ingurunea egokitzeko laguntzen onuradunak
	239
	825
	374
	410

	Telelaguntza
	135
	175
	127
	200


1.- Egoitzetako lekuei dagokienez, 2012rako sortu beharrekoak nabarmen gutxiago dira (100 leku gutxiago).  Gutxitzearen arrazoia Departamentuaren benetako sustapen ahalmena da.  Nolanahi ere, desgaitasun fisikoari eta adimenekoari dagokienez eskaria egonkor dago, eta adimeneko nahasteari lotutakoa hazi egin da, eremu horretan baliabide berriak sortu direla eta. 
2.- Etxeko laguntza ez da hazi, adineko ezinduei buruz aipatu diren arrazoi berengatik. Horregatik, helburua apaldu egin da.
3.- Eguneko zentroei dagokienez, mapa indarrean egon zen lehen urteetan hazkunde erritmo ona izan zen. Gainera, erantzun gabe gelditu den eskariaren bilakaera aztertuta, esan daiteke hasieran finkatutako helburuak handiegiak zirela. Hemen ere helburu apalagoak finkatu dira.
4.- Mendetasunerako prestazio ekonomikoetan, zabalkundea espero zen neurrikoa izan da, Gipuzkoan prestazioak eta zerbitzuak bateragarri egitea erabaki izanaren ondorioz. 

5.- Norberaren inguruneko laguntza programak eta, bereziki, ETXETEK programa (laguntza teknikoak eta ingurunea egokitzeko laguntzak) aipatzen denean, gogoan izan behar da 2012ko helburuetan urteko erabiltzaile berriak bakarrik daudela sartuta, eta laguntza horiez baliatzen direnak gehiago direla, laguntzak aurreko urteetan jaso dituztelako (errotazio aldia adinekoengan baino luzeagoa da).  

6.- Telelaguntza (etxeko laguntzaren antzera) Gizarte Zerbitzuei buruzko Legeak dakarren eskumenen banaketa berriaren mende dago, 2011n Eusko Jaurlaritzaren eskura pasatzekoa baita zerbitzu hori; beraz, etorkizunean izango duen garapena ez da egongo gure esku. Hemen ematen ditugun kopuruak, oraingo hazkundearekin 2012an izango liratekeenak dira. 
Eremu honetan, alderdi kualitatibotik azpimarratzekoa da bultzada handia eman zaiela adimen nahastea dutenentzako baliabideei, nola irekita dauden zerbitzuei, hala martxan dauden proiektuei begiratuta. Gure ustez, aurrekontu baliabideak erabilgarri edukiz gero, kolektibo honentzat 2012rako aurreikusita dauden helburuak bete daitezke.  
2010-12- 31an LORTUTAKO PORTZENTAJEAK

C) HASIERAKO HELBURUEKIKO

D) BERRITUTAKO HELBURUEKIKO 

	
	A
	B

	Egoitzako lekuak
	87%
	97%

	Etxeko laguntzaren erabiltzaileak
	116%
	92%

	Eguneko zentroetako lekuak
	81%
	93%

	Mendetasuneko prestazio ekonomikoak
	239%
	69%

	Laguntza teknikoen eta ingurunea egokitzeko laguntzen onuradunak
	45%
	91%

	Telelaguntza
	73%
	64%


Gizarteratzeko zailtasuna
	
	2007

abendua
	Maparen propos. 2012rako
	Egoera 2010eko abenduan
	Helburu berria

	Egoitzetako lekuak (*)
	370
	614
	434
	474

	Eguneko zentroetako lekuak
	12
	42
	12
	30

	Familiekin esku hartzea
	30
	80
	26
	30

	Gizarteratzeko diru laguntza (urteko aurreikuspena)
	0
	200
	191
	200


(*) Departamentuak itundutakoak
Egoitzetako lekuei dagokienez, 2012rako sortu beharrekoak nabarmen gutxiago dira.  Goranzko helburua finkatu da, baina eskaeraren benetako hazkundeari hobeto doituta, Gizarteratze Zerbitzuak dituen aurreikuspenei jarraituz. Adingabeen eremuan esku hartzeko programek eragin handia dute hemen, bultzada handia eman zaielako, gero ikusiko den bezala.  

Gainera, bizileku moten barnean aldaketak izan dira; lehentasuna eman zaie intentsitate ertaineko arretakoei.   Departamentua saiatzen ari da kudeatzen dituen ekipamenduak malgutasunez erabiltzen, eremu honetan dituen erantzun-beharrak aldatzen direnean sarea erraz moldatu ahal izan dadin. 
Gutxiengo etnikoei zuzendutako familiekiko esku-hartze espezializatuan, helburua nabarmen apaldu da, eskaria neurriz gain baloratu zelako hasieran.
Gizarteratzeko eguneko zentroei dagokienez, egoeraren diagnostikoa negatiboa da oraindaino. Zerbitzu mota hau ez da handitu, asmoa zen bezala, nahiz eta premien eta helburuen estimazioa ez den aldatu. Aurreikusita dago 2011n baliabide bat irekitzea Donostian (bere garaian aurreikusitakoaren %50).  Gauzak horrela, Mapako helburuak ez apaltzea proposatzen dugu.
Eremu honetan, alderdi kualitatibotik azpimarratzekoa da baliabide txiki baina baliotsu batzuk sortu direla; adibidez, dagoeneko sortua den biktimentzako harrera zentroa, Lurralde mailakoa, eta 2011n irekitzekoa den kronikoentzako zentroa.  
Laburbilduz, helburuak berrikusita esan daiteke aurreikusitako epean haiek betetzeko moduan gaudela, eguneko zerbitzuei dagozkienak izan ezik, horiek lortzeko oraindaino izan ez den moduko bultzada bat beharko litzatekeelako. Egoera ekonomikoa erabakigarria izango da horretan.
Azkenik, programa okupazionaletan eta lanerako prestatzekoetan, helburu kuantitatiboak ondo bete dira, Foru Aldundiak horrelakoei lehentasuna eman izanari esker. Lehentasuna ematen jarraituz gero, oraingo krisi ekonomikoaren egoeran espero daitekeen bezala, aurreikusita zeuden helburuak ez lirateke aldatu beharko, edo, aldatzekotan, gehitzera joko litzateke. Bere horretan uztea proposatzen dugu.
2010-12- 31an LORTUTAKO PORTZENTAJEAK

E) HASIERAKO HELBURUEKIKO

F) BERRITUTAKO HELBURUEKIKO 

	
	A
	B

	Egoitzetako lekuak (*)
	71%
	92%

	Eguneko zentroetako lekuak
	29%
	40%

	Familiekin esku hartzea
	33%
	87%

	Gizarteratzeko diru laguntza (urteko aurreikuspena)
	96%
	96%


(*) Departamentuak itundutakoak

Babes gabeko adingabeen arreta 
	
	2007

abendua
	Maparen propos. 2012rako
	Egoera 2010eko abenduan
	Helburu berria

	Egoitza harrerako lekuak
	283
	554
	414
	400

	Famili harrera arrunteko lekuak
	173
	224
	266
	290

	Famili harrera profesionaleko lekuak
	0
	60
	17
	25

	Familian esku hartzeko eta psikoterapiako zerbitzuen erabiltzaileak
	699
	900
	912
	950


Egoitza harrerako lekuak sortzeko 2012rako helburua jaitsi egin da, eskaeraren bilakaera ikusita, bereziki bakarrik dauden adingabeen etorreran izan diren aldaketak ikusita. Horrekin batera beste aldaketa batzuk ere izan dira (harrera profesionala bultzatu da, famili harrera hazi da, babes gabeziako kasu berrietan mota aldaketak izan dira), eta oro har ikusi da sareari dimentsio berriak eman behar zaizkiola, eta guztira orain duguna baino txikiagoa izan daitekeela. Doikuntza horrekin batera, nahi eta nahi ez egoitza lekuen birbanaketa bat egin beharko da, zentro bakoitzean aurrera eramaten diren programa motak eta esku hartzeko segmentuak kontuan hartuta. Horrela erantzun beharko zaie premia berriei eta, orobat, familia harreraren eta adopzioaren gaian Senatuak hartu berria duen erabakiari.   
Familia harreran, baliabide honen bilakaera ikusirik, 2012rako helburuak HANDITZEA komeni da, Mapan jasotakoak dagoeneko gainditu baitira. 
Famili harrera profesionalaren modalitatea, ordea, mantsoago ari da hazten, nahiz eta Mapan apustu handia egin zen horren alde. Hala ere, logikotzat har daiteke, modalitate berria eta berritzailea dela kontuan hartuta.   Departamentuak modalitate horren aldeko jarreran dirau, baina bi urtera begirako ikuspegi errealista izanda, komeni da helburua apaltzea, hazkundeari eutsita ere. Programa hori definitzen, ezartzen eta ebaluatzen ahalegin handia egin da. Harrera modalitate honen hazkundea oso lotuta dago horretara prestatuko den jendea izatearekin; horregatik, orain sentsibilizazio eta kaptazio kanpainak egiteko garaia da.
Familiako esku-hartze espezializatuen programetan, helburuak GORANTZ egokitzea komeni da, ezarritako estaldura helburuak dagoeneko gainditu baitira.
Laburbilduz, helburuak berrikusita esan daiteke batzuk dagoeneko lortu eta gainditu direla, eta beste batzuk beren neurrira ekarri behar direla, premien bilakaera kontuan hartuta. Hori guztia azken urte hauetan Departamentuak eman dien lehentasunaren ondorio izan da.
2010-12- 31an LORTUTAKO PORTZENTAJEAK

G) HASIERAKO HELBURUEKIKO

H) BERRITUTAKO HELBURUEKIKO 

	
	A
	B

	Egoitza harrerako lekuak
	75%
	104%

	Famili harrera arrunteko lekuak
	119%
	92%

	Famili harrera profesionaleko lekuak
	28%
	68%

	Familian esku hartzeko eta psikoterapiako zerbitzuen erabiltzaileak
	101%
	96%

